
	    1. ՀՀ վարչապետի աշխատակազմի
իրավաբանական վարչություն
	01.12.2023թ.

	
	N 02/12.4/41503

	Նախագծով առաջարկվում է «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին» 2022 թվականի հոկտեմբերի 26-ի ՀՕ-403-Ն օրենքի 2-րդ հոդվածով լրացվող 43.2-րդ հոդվածում լրացնել 3-րդ մաս, որի համաձայն՝ աղբավայրը շահագործողների բացակայության դեպքում աղբավայրը տնօրինողների կամ համայնքի ղեկավարի կողմից աղբավայրի մոնիթորինգի իրականացման կարգը խախտելը առաջացնում է տուգանքի նշանակում աղբավայրը տնօրինողների կամ համայնքի ղեկավարի նկատմամբ` սահմանված նվազագույն աշխատավարձի հիսնապատիկի չափով: Սակայն, Նախագծի հիմնավորմամբ պարզաբանված չէ տուգանքի նման չափ սահմանելու կարգավորումը, որի պարագայում հնարավոր չէ գնահատել դրա իրավաչափությունն ու համաչափությունը:
	
Ընդունվել է
 «Վարչական իրավախախտումների վերաբերյալ» օրենսգրքում լրացում կատարելու մասին» օրենքի նախագծից «կամ համայնքի ղեկավարի» բառերը հանվել են, իսկ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին» 2022 թվականի հոկտեմբերի 26-ի ՀՕ-403-Ն օրենքի 2-րդ հոդվածով ՎԻՎ օրենսգրքում լրացվող 43.2-րդ հոդվածի 1-ին մասով արդեն սահմանված տուգանքի չափին համապատասխան սույն նախագծով առաջարկվում է աղբավայրը շահագործողների բացակայության դեպքում աղբավայրը տնօրինողների կողմից աղբավայրի մոնիթորինգի իրականացման կարգը խախտելու համար սահմանել վարչական տուգանք՝ սահմանված նվազագույն աշխատավարձի հիսնապատիկի չափով, իսկ մեկ տարվա ընթացքում նույն խախտումը կրկին կատարելու դեպքում՝ նախատեսվող տուգանքի կրկնապատիկ չափով։ Նշված պարզաբանումը ներկայացված է նաև նախագծի ընդունման հիմնավորման 2-րդ կետում։

	2. Վարչապետի աշխատակազմի տեսչական մարմինների աշխատանքների համակարգման գրասենյակ
	01.12.2023թ.

	
	N 02/12.4/41503

	«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում եմ հետևյալը.    
Նախագծի 1-ին հոդվածով համայնքի ղեկավարի համար սահմանվում է վարչական պատասխանատվություն աղբավայրը շահագործողների բացակայության դեպքում աղբավայրի մոնիթորինգի իրականացման կարգը խախտելու համար։ Հայտնի է, որ անձն իրավական, այդ թվում՝ վարչական պատասխանատվության կարող է ենթարկվել միայն օրենքով իր վրա դրված պարտականությունը չկատարելու համար։ Միչդեռ, գործող «Տեղական ինքնակառավարման մասին», «Աղբահանության և սանիտարական մաքրման մասին» և «Թափոնների մասին» օրենքներով համայնքի ղեկավարի համար աղբավայրը շահագործողների բացակայության դեպքում աղբավայրի մոնիթորինգի իրականացման իրավական պարտականություն նախատեսված չէ։ Ավելին, հաշվի առնելով վարչապետի աշխատակազմի քննարկմանը ներկայացված «Աղբավայրերի մոնիթորինգի իրականացման կարգը սահմանելու մասին» Կառավարության որոշմանը նախագծող սահմանվող կարգավորումները (օրինակ, որոշման հավելվածի 3-րդ կետի 1-2-րդ ենթակետերի համաձայն՝ կարգի դրույթները տարածվում են  «Շրջակա միջավայրի վրա ազդեցության գնահատման և փորձաքննության մասին» օրենքով սահմանված աղբավայրերի կազմակերպումը որպես նախատեսվող գործունեություն շրջակա միջավայրի վրա ազդեցության գնահատում իրականացնող և փորձաքննության ներկայացնող իրավաբանական կամ ֆիզիկական անձանց վրա, ինչպես նաև «Վտանգավոր թափոնների գործածության գործունեության» լիցենզիաների հիման վրա աղբավայրերը շահագործող (այսուհետ՝ աղբավայրը շահագործող)  ու տնօրինող իրավաբանական անձանց կամ անհատ ձեռնարկատերերի վրա, որոնք իրավասու և պատասխանատու են աղբավայրում թափոնները տեղադրելու, այդ թվում՝ թաղելու համար), անհասկանալի է, թե գործնականում համայնքի ղեկավարը ինչպես է ապահովելու նման աղբավայրերի մոնիթորինգի իրականացումը։
	Մասամբ է ընդունվել 
«Վարչական իրավախախտումների վերաբերյալ» օրենսգրքում լրացում կատարելու մասին» օրենքի նախագծից «կամ համայնքի ղեկավարի» բառերը հանվել են։ Աղբավայրը շահագործողի («Լիցենզավորման մասին» օրենքով սահմանված կարգով լիցենզավորված անձանց) բացակայության դեպքում (աղբավայրի շահագործման ժամկետը լրանալու կամ այլ պատճառով աղբավայրի շահագործումը դադարեցնելու պարագայում) աղբավայրը տնօրինողի, այդ թվում՝ համապատասխան համայնքի ղեկավարի, աղբավայրը տնօրինելու իրավասություն ունեցող իրավաբանական կամ ֆիզիկական անձանց կողմից մոնիթորինգի իրականացման կարգը սահմանված է Կառավարության 2023 թվականի նոյեմբերի 30-ի «Աղբավայրերի մոնիթորինգի իրականացման կարգը սահմանելու մասին» N 2105-Ն որոշմամբ։




